咱敢有愛過   潘艷姿
天 啥物時陣光 啥物時陣暗？

      海水當時飽水  當時退流？

        春天、熱天開啥物花？
       秋天、寒天樹仔變啥款？
   雨水當時上厚？風颱當時較捷？
          上長的溪偌長？
          上懸的山偌懸？
   菅芒有二十種！蘆黍是啥物？
       稻仔合粟仔是無仝喔！
       杜定和蟮翁仔有差別！
       猙牲合猙牲仔差真濟！
       毋通桶濫柑 濫濫參參

        瓷的土的尪仔紙糊的
         『愛』毋是濫擅講！
     愛是愛有心、愛是愛行動
      若是連基本的了解道無！
     是卜愛啥物？是卜安怎愛？
